
				এই পাতাটির মুদ্রণ সংশোধন করা প্রয়োজন। 
মহাত্মা বিজয়কৃষ্ণ গোস্বামী ।
ii L iDuDDSBDB BBD DDBDD BB DBBD Ei
সম্ভবপর হইতে পারে না। প্রচারকাৰ্য্য সম্বন্ধে তাহার ভাব নিম্নলিখিত উদ্ধৃত অংশ পাঠ করিলে হৃদয়ঙ্গম হইতে পারে। ইতিপূৰ্ব্বে ধৰ্ম্মতত্ত্বে প্রচারকদের দায়িত্ব ও কৰ্ত্তব্য সম্বন্ধে একটা প্ৰবন্ধ প্রকাশিত হয়, উক্ত প্ৰবন্ধ লক্ষ্য করিয়া তিনি তাহার। আন্তরিক ভাবে ব্যক্তি করেন ।
“আমি একজন ব্ৰাহ্মধৰ্ম্মের অধম প্রচারক । আমি নামের বা গৌরবের জন্য প্রচার-ব্ৰত গ্ৰহণ করি নাই। আমার আত্মার গভীর স্থানে কি একটী আশ্চৰ্য্য শক্তি আছে। এ শক্তি আমার নাহে । ইহা আমার যত্ন সাপেক্ষ নহে, ইহার উপর কোন প্ৰভুত্ব নাই । আমার ইচ্ছার সঙ্গে ও ইহার সঙ্গে প্ৰায় কোন সম্বন্ধ দৃষ্ট হয় না। এই শক্তি আমাকে অন্ধের ন্যায় পরিচালন করে, এবং ভবিষ্যতে কোথায় পরি চালন করিবে বলিতে পারি না । ইহা আমার প্রকৃত্তিকে জগতের মঙ্গলের জন্য সৰ্ব্বদা পরিশ্রম করিতে আদেশ করে । ঈশ্বরের ইচ্ছানুমত কাৰ্য্য-সম্পাদনে ইহাই আমাকে উত্তেজনা করে, এবং নিজ আত্মার মহোন্নতি সাধন করিতেও ব্যাকুল করে। ইহার আদেশ এরূপ পরিস্কার ও বোধগম্য, যে আমি কখন ইহা বিস্মৃত হইতে ও অগ্রাহা করিতে পারি না।
ইহাই আমাকে প্রচারক নাম গ্ৰহণ করিতে বাধ্য করিয়াছে। আমি সৰ্ব্বদা মনকে বুঝাই, বলি। ‘হৃদয় তুমি কি জানিতেছ না, যে, তুমি অত্যন্ত মলিন ও অধম । তুমি কি সাহসে প্রচার কাৰ্য্যের গুরুভার আপনার মস্তকে লাইতে সাহসী হইলে ?” কিন্তু পরীক্ষণেই উপরি লিখিত শক্তি আমার অন্তরে উদ্বেলিত হইয়া উঠে ; এবং বলে, “তুমি অগ্রসর হও ।” আমার বিশ্বাস এই শক্তির আদেশ ঈশ্বরের বাক্য, ইহা প্রচারকের জীবন । ইহাই ভয় বিপদের সম্বল, নিরাশার ঔষধ,

